CYFRINACHOL

MEAT PROMOTION WALES

Cofnodion o gyfarfod Cyfarwyddwyr Hybu Cig Cymru (HCC) a gynhaliwyd
yn Nhy Rheidol, Parc Merlin, Aberystwyth, am 10am
ddydd lau 9 lonawr 2025

Yn Bresennol: Cath Smith (Cadeirydd)
Gareth Wynn Davies, John T Davies, Jack Evershed, Hugh
Hesketh-Evans, Mike Humphreys, Emlyn Roberts, Vicki
Spencer-Francis

Trwy wahoddiad: Maria Richards (Llywodraeth Cymru);
(Ar gyfer Eitem 4) Zowie Jackson (Llywodraeth Cymru)

Y Swyddogion Gweithredol:
Heather Anstey-Myers, Prif Weithredwr Dros-dro
Gareth Jones (Pennaeth Cyllid a Llywodraethiant Corfforaethol)
Meilyr Ceredig — Pennaeth Hyrwyddiadau a Gweithrediadau
John Richards, Arweinydd Cynhyrchwyr a Phroseswyr;
Jason Craig, Arweinydd Datblygu'r Farchnad;
Pip Gill, Arweinydd Ymrwymiad Brand
Jo Horder, (Ysgrifenyddiaeth)
(Ar gyfer Eitem 8b) Glesni Phillips, Swyddog Gweithredol Gwybodaeth |,
Dadansoddiad a Mewnwelediad Busnes
(Ar gyfer Eitem 8e) Medi Jones-Jackson, Swyddog Gweithredol
Digwyddiadau

1. Croeso a Sylwadau’r Cadeirydd

Estynnodd y Cadeirydd groeso cynnes i Meilyr Ceredig, a oedd newydd gael ei benodi'n
Bennaeth Hyrwyddiadau a Gweithrediadau dros dro i HCC.

Rhoddodd y Cadeirydd ddiweddariad am ddigwyddiadau a chyfarfodydd allweddol y
bu’n eu mynychu oddi ar gyfarfod blaenorol y Bwrdd:

11 Rhagfyr — Cyfarfod gyda'r Dirprwy Brif Weinidog
12 Rhagfyr — Panel cyfweld ar gyfer Prif Weithredwr HCC

Oherwydd amseriad gwahoddedigion yn ymuno a'r cyfarfod, cytunwyd i newid y drefn
ar gyfer ystyried yr eitemau. Mae'r cofnodion yn adlewyrchu trefn y cyfarfod.

2. Ymddiheuriadau am absenoldeb

Nodwyd ymddiheuriadau gan Emlyn Roberts; Caroline Sanger-Davies; Russ Thomas
(HCC); Siwan Jones (HCC)

Mynegodd y Cadeirydd ei theimladau i'r aelodau hynny o'r Bwrdd nad oeddent yn gallu
mynychu'r cyfarfod am resymau personol.

3. Datganiadau o Fuddiannau

Datganodd y Cadeirydd ei bod bellach yn Ymddiriedolwr ar gyfer Cyfran Deg Cymru.

Cymeradwyo cofnodion cyfarfod y Bwrdd a gynhaliwyd ddydd lau 5 Rhagfyr 2024

Cymerwyd bod yr uchod yn gywir, a chafodd ei gymeradwyo gan y Bwrdd.

Materion yn codi

Trafodaethau & Llywodraeth Cymru am gyfleoedd ariannu a chydweithio yn y dyfodol

Mae hyn yn parhau. Nodwyd y bydd trafodaethau hefyd yn cynnwys sut y gall HCC
gefnogi argymhellion a chanlyniadau'r Panel Adolygu Atafaelu Carbon.

Papur ar ffactorau allweddol sy'n effeithio ar brisiau cig eidion

I'w gyflwyno yng nghyfarfod y Bwrdd ym mis Mawrth.

Recriwtio Prif Swyddoqg Gweithredol

Cynhaliwyd y panel cyfweld ar 12 Rhagfyr. Rhoddwyd cyfweliad i dri ymgeisydd.
Roedd cynnig wedi'i wneud, a'r gobaith yw y bydd y broses yn dod i ben yn fuan iawn.
Diolchodd y Cadeirydd i bawb a gymerodd ran ar y panel.

Penodiad i’r Bwrdd

Roedd y dyddiad cau ar gyfer ceisiadau ar ddiwedd 2024. Roedd tri ar ddeg o
geisiadau wedi dod i law. Mae proses ddidol yn cael ei chynnal ar 27 lonawr. Cynhelir
cyfweliadau ym mis Chwefror.

Ymdriniwyd &'r holl faterion eraill a oedd yn codi ar yr agenda.

7. ldderbyn cyflwyniad am Ymagyrch Cig Oen Cymru PGl 2024 — 2025

Cyflwynwyd yr uchod gan yr Arweinydd Ymrwymiad Brand, Rhoddodd drosolwg o'r
ymgyrch gan gynnwys yr amcanion, y targedu, yr amseriadau, y strategaeth gyfryngol
a'r sianeli a ddefnyddiwyd.

Amlygwyd canlyniadau allweddol yr ymgyrch. Yn gyffredinol, cyflawnwyd neu ragorwyd
ar yr amcan i gynnal y ffigurau canrannol yn 6l y meincnodau ar gyfer defnyddwyr yng
Nghymru yn y rhan fwyaf o achosion, gan gynnwys:

Ymwybyddiaeth o’r Brand: Enw - 0 90% yn 2023 i 93% yn 2024
Cysyniad o’r Brand: Ansawdd Uchel — 0 54% yn 2023 i 59% yn 2024
Cysyniad o’r Brand: Blas gwych — 0 46% yn 2023 i 54% yn 2024
Cysyniad o’r Brand: Cynaliadwy — 0 27% yn 2023 i 29% yn 2024
Cysyniad o’r Brand: lach — 0 21% yn 2023 i 24% yn 2024

Cysyniad o’r Brand: Hyblyg — 0 7% yn 2023 i 9% yn 2024

Tueddiad i brynu — 0 69% yn 2023 i 76% yn 2024

Nodwyd bod y canlyniadau ar gyfer defnyddwyr yn Lloegr hefyd yn bositif iawn.

I gloi, nodwyd bod yr ymgyrch Cig Oen wedi bod yn llwyddiannus iawn. Roedd hyn yn
gyflawniad nodedig gan fod cyllideb yr ymgyrch yn llai o lawer na'r flwyddyn
flaenorol.(32%). Llongyfarchodd y Bwrdd y tim ar y canlyniadau rhagorol a gyflawnwyd.

Cyflwyniad Llywodraeth Cymru: Deddf Amaethyddiaeth (Cymru) 2023:
Cyflwyno'r Fframwaith Rheoli Tir yn Gynaliadwy (SLM)

Cyflwynodd Zowie Jackson, Is-adran Datblygu Gwledig Llywodraeth Cymru, yr uchod
arhoddodd drosolwg o'r pwyntiau allweddol. Daeth y Ddeddf i rym ym mis Hydref 2023
ac mae’n nodi’r dyfodol ar gyfer sut y bydd Llywodraeth Cymru yn cefnogi’r sector
amaethyddol.

Y nod allweddol yw “Parhau i gefnogi ffermwyr i gynhyrchu bwyd mewn ffordd
gynaliadwy tra’n cymryd camau i ymateb i'r argyfwng hinsawdd ac i helpu i wrthdroi'r
dirywiad mewn bioamrywiaeth”.

Mae’r Ddeddf yn nodi pedwar amcan SLM:
e Cynhyrchu bwyd a nwyddau eraill mewn modd cynaliadwy,
e Lliniaru ac addasu i newid hinsawdd,
e Cynnal a gwella cadernid ecosystemau a'r buddion y maent yn eu darparu, a
e Cadw a gwella cefn gwlad ac adnoddau diwylliannol a hyrwyddo mynediad
cyhoeddus iddynt ac ymgysylltu & hwy, a chynnal yr iaith Gymraeg a hyrwyddo a
hwyluso ei defnydd.

Ymhlith y pwyntiau allweddol eraill yr ymdriniwyd & nhw roedd dyletswyddau SLM,
monitro ac adrodd, y datganiad dangosyddion a thargedau, pwerau i ddarparu cymorth
ar gyfer amaethyddiaeth neu mewn cysylltiad &'r diwydiant a gweithgareddau ategol,
a'r fframwaith adrodd.

Cafwyd trafodaeth wedyn ar beth fydd yr effaith ar HCC o ran cynllunio ac adrodd.
Mae'n debygol y bydd y llythyr cylch gwaith ar gyfer y flwyddyn nesaf yn canolbwyntio'n
drwm ar yr SLM. Yn gyffredinol, ni fydd y cylch gwaith yn newid ond bydd angen i HCC
ystyried a dangos sut mae ei weithgareddau’n cyfrannu at yr SLM ac i adlewyrchu hyn
mewn cynlluniau strategol a gweithredol, cyfrifon blynyddol, cynigion, prosiectau ac ati.

Nodwyd bod yr SLM yn darparu cyfleoedd sylweddol i HCC yn y tymor byr a'r hirdymor.
Bydd hyn yn cael sylw pellach yn y trafodaethau gyda Llywodraeth Cymru ynghylch
cyfleoedd i gefnogi'r Cynllun Ffermio Cynaliadwy.

Gweithredu: Arweinydd Datblygu Polisi

Adroddiadau HCC
a. Adroddiad darparu (HCC 1215)

Cymerwyd bod yr uchod yn gywir a bod yr Arweinyddion wedi amlygu’r pwyntiau
allweddol;

Datblygu’r Farchnad -

e Cynhaliwyd cyfarfod cyntaf gyda Total Food Marketing i wneud
cyflwyniadau a deall Gwasanaeth Bwyd y DG yn well;

e Bydd HCC yn mynychu Meddiant Cymru o Bencadlys Tesco yn Welwyn
Garden City a drefnwyd gan Total Food Marketing ar 26 Chwefror 2025;

e Mae tymor y ffeiriau masnach ar fin dechrau, gyda HCC wedi cofrestru i
fynychu Gulfood (25 Chwefror) a Foodex (25 Mawrth).

Trafodwyd ymchwiliad Tsieina a gyhoeddwyd yn ddiweddar i gynhyrchion cig
eidion sy’n cael eu mewnforio. Ar hyn o bryd ni chredir y bydd hyn yn effeithio ar
gyflenwyr ond bydd y tim yn cadw llygad ar y sefyllfa. 3

Nodwyd y bydd y cytundeb presennol i adeiladu stondinau yn dod i ben ar ddiwedd
y flwyddyn ariannol Bydd angen cytundeb newydd i godi stondin mewn
digwyddiadau yn y dyfodol, ac roedd y gwaith o drefnu tendr wedi dechrau.

Cynhyrchwyr a Phroseswyr —

e Mewn perthynas a PGI, cynhelir tri chyfarfod ym mis lonawr gyda
chigyddion a lladd-dai bach i roi'r wybodaeth ddiweddaraf iddynt am y
cynllun PGI, i amlygu gweithgareddau HCC, a thrafod y ffordd orau o
gefnogi cigyddion trwy'r Clwb Cigyddion.

e Bydd yr Arweinydd Cynhyrchwyr a Phroseswyr yn cefnogi Llywodraeth
Cymru ar gytundeb tymor byr o ddau fis i edrych ar feysydd cynaliadwyedd.

Pennaeth Marchnata Strategol a Chysylltiadau —

e Cafwyd canlyniadau ymgyrch Cig Eidion Cymru a bydd y Bwrdd yn cael ei
ddiweddaru maes o law.

b. Diweddariad canlyniadau Arolwg Bwriadau Ffermwyr HCC

Cyflwynwyd yr uchod gan Swyddog Gweithredol Dadansoddi a Mewnwelediad
Busnes. Hwn oedd trydydd cam yr arolwg, a ddechreuodd ym mis Medi 2022.
Mae’n canolbwyntio ar ffermwyr defaid a chig eidion ledled Cymru ac fe’i
cychwynnwyd i archwilio bwriadau ffermwyr, gan ystyried yr heriau sylweddol sy’n
wynebu’r sector. Mae'r arolygon wedi llwyddo i gael sampl o 938 ar draws y tri
cham, ac maent yn rhoi syniad o dueddiadau dros y tair blynedd.

Cyflwynwyd rhai canlyniadau allweddol mewn perthynas & bwriadau stocio,
mewnbynnau amaethyddol, cynaliadwyedd ac anghenion cymorth.

Yn gyffredinol, mae'r canlyniadau'n dangos bod y sector yn symud i ffwrdd o reoli
argyfwng i addasu a chynllunio mwy sefydlog a hirdymor. Er bod heriau o hyd o
ran costau mewnbwn, pwysau amgylcheddol ac ansicrwydd polisi, mae rhai
arwyddion o optimistiaeth gynyddol i'w gweld.

Nodwyd, er bod niferoedd y defaid yn debygol o ostwng ymhellach, bod y
canlyniadau'n awgrymu newid mewn agweddau, ac felly gall y bydd llai o
ostyngiadau yn y blynyddoedd i ddod. O ran cig eidion, mae data BCMS yn
awgrymu y gallai gostyngiad mewn niferoedd a heriau allanol gael effaith fawr ar
benderfyniadau terfynol.

Cafwyd trafodaeth ynglyn & modelu cyflenwad a galw yn y dyfodol, gan y bydd hyn
yn ddefnyddiol ar gyfer cynllunio a chael gweledigaeth ar gyfer y dyfodol. Nodwyd
bod gwaith eisoes ar y gweill i ragweld niferoedd da byw yng Nghymru yn yr
hirdymor fel rhan o'r Weledigaeth newydd.

Nodwyd bod Kantar ar hyn o bryd, er mwyn cynorthwyo gyda'r Weledigaeth, yn
gwneud rhywfaint o waith ar ragweld galw defnyddwyr hyd at 2030. Bydd Kantar
yn cyflwyno canfyddiadau yng nghyfarfod y Bwrdd ym mis Mawrth.

Er mwyn cynorthwyo gyda chynllunio ar gyfer y dyfodol, gofynnodd y Bwrdd am y
wybodaeth ganlynol:
¢ Dadansoddiad ychwanegol o ganlyniadau'r arolwg i benderfynu a oedd y
newidiadau mewn cyfraddau stocio yn gysylitiedig & maint y fferm;
e Dadansoddiad o'r darlun byd-eang ac a allai newidiadau mewn gwledydd
eraill gael effaith ar ein marchnadoedd domestig ac allforio.
4

Gweithredu: Arweinydd Cynhyrchwyr a Phroseswyr / Swyddog Gweithredol
Dadansoddi a Mewnwelediad Busnes

c. Ail-werthuso Porc i sicrhau'r Elw gorau o Fuddsoddiad

Cyflwynwyd yr uchod gan yr Arweinydd Ymrwymiad Brand. Roedd y Bwrdd eisoes
wedi cytuno i newid Dangosyddion Perfformiad Allweddol Porc o Gymru yng
Nghynllun Gweithredol HCC ar gyfer 2025-26, gan ddisodli mesurau brand ar gyfer
Porc a chael mesurau yn ymwneud a chymorth i gynhyrchwyr yn eu lle.

Yr argymhelliad oedd siarad & chynhyrchwyr porc yn uniongyrchol i drafod pa
gymorth fyddai fwyaf defnyddiol iddynt, a thrwy hynny wneud y defnydd mwyaf
buddiol o'r gyllideb fach sydd ar gael. Y bwriad oedd rhoi hyn ar waith yn y flwyddyn
ariannol hon, ac yna ei gario ymlaen i 2025-26. Gallai'r camau angenrheidiol i
wneud y newidiadau gael eu rhoi ar waith yn gyflym.

Roedd y Bwrdd yn cytuno &’r argymhelliad. Nodwyd y byddai angen cymryd y
camau llywodraethu cywir i hysbysu Llywodraeth Cymru am unrhyw newidiadau i'r
Cynllun Gweithredol.

d. | dderbyn adborth am Gynhadledd Flynyddol HCC — 14 Tachwedd 2024

Cymerwyd bod yr adroddiad yn gywir.

e. | dderbyn adborth am bresenoldeb HCC yn vy Ffair Aeaf, 25-26 Tachwedd 2024

Cyflwynwyd yr uchod gan yr Arweinydd Digwyddiadau.

Roedd cynllun y stondin yr un fath ag yn y flwyddyn flaenorol. Daeth nifer dda i'r
brecwast gyda 110 o wahoddedigion yn bresennol. Roedd y gweithgareddau wedi
cael derbyniad da, yn enwedig y rhai coginio, pan gafwyd wyth arddangosiad.
Roedd yna hefyd bum gweithgaredd gan bartneriaid ar y stondin. Roedd nifer yr
ymrestriadau cylchlythyr a chardiau ryseitiau ychydig yn is nag o'r blaen — a hynny
yn fwy na tebyg yn adlewyrchu'r ffaith nad oedd unrhyw nwyddau ar gael ar y
stondin. Bu deg grwp o blant ysgol yn ymweld &’r stondin fel rhan o weithgaredd
ehangach ar faes y sioe.

Gofynnwyd i staff ac aelodau'r Bwrdd am eu hadborth o’r hyn a gyflawnwyd yn eu
barn nhw. Ar y cyfan, y farn oedd ei bod pethau wedi gweithio’n dda iawn o ran
dyluniad y stondin, arddangosiadau a brecwast HCC. Roedd y gwaith tim wedi bod
yn ardderchog ac wedi cyfrannu'n aruthrol at y liwyddiant cyffredinol. Roedd
presenoldeb nifer o aelodau'r Bwrdd bob dydd i gynorthwyo gydag ymholiadau
wedi cael derbyniad da iawn a diolchwyd i'r Bwrdd am eu cefnogaeth. Roedd staff
o'r farn y gallai’r berthynas &'r wasg a'r cyfryngau a gweithio mewn partneriaeth
fod yn well. Ar gyfer y sioe nesaf, teimlwyd y byddai gwell cydbwysedd rhwng
arddangosiadau coginio a digwyddiadau eraill ar y stondin, megis sesiynau Holi ac
Ateb, yn fuddiol.

Canmolodd y Bwrdd yr holl staff, gan gynnwys staff EIDCymru, am ddigwyddiad
[lwyddiannus.

f.  Ariannol — Cyfrifon Rheoli tan 30 Tachwedd 2024

Cymerwyd bod yr uchod yn gywir. Ystyriwyd pwyntiau allweddol yn Eitem 12c.

9. | ystyried Cyfraddau Ardoll Cig Coch Cymru ar gyfer 2025 -2026

Cymerwyd bod yr adroddiad yn gywir. Roedd y cynnig yn nodi’r cynnydd a argymhellir
ar gyfer Cyfradd Ardoll Cig Coch Cymru o 1 Ebrill 2025, yn unol & mynegai’r Prisjau

Defnyddwyr (CPIH).

Yn dilyn trafodaeth, cytunwyd y dylid cynnwys rhagor o fanylion a chyd-destun i
gefnogi'r argymhelliad. Bydd papur diwygiedig am y cynnydd mewn ardoll yn cael ei
rannu &'r Bwrdd unwaith y bydd CPIH 2024 wedi’i gadarnhau, a chaiff ei gyflwyno yn
niweddariad Timau’r Bwrdd ym mis Chwefror i'w gymeradwyo.

Gweithredu: Arweinydd Cynhyrchwyr a Phroseswyr

Derbyn Briff Allforion i Ewrop - Grwp Cynghori Polisi Masnach Llywodraeth
Cymru

Cymerwyd bod yr adroddiad yn gywir.

Corfforaethol

a. Cynnig Dangosydd Perfformiad Allweddol Ymgysylltu & Rhanddeiliaid

Cymerwyd bod y papur yn gywir.

Cytunodd y Bwrdd fod monitro parhaus drwy gydol y flwyddyn yn ffordd fwy synhwyrol
a chynhyrchiol, a chymeradwywyd y newid arfaethedig.

Nodwyd bod y Dangosyddion Perfformiad Allweddol ar Effaith a gafodd eu cynnwys
yng Nghynllun Gweithredol 2024/25 ynghylch ymwybyddiaeth a chanfyddiad o HCC i
fod i gael eu mesur ar ddiwedd y rhaglen Lywodraethu, o fewn Cynllun Gweithredol
2025/26. Bydd hyn yn cael ei ddiwygio.

Bydd papur yn cael ei baratoi ar gyfer Llywodraeth Cymru i egluro a chynnig
diwygiadau posibl i Ddangosyddion Perfformiad Allweddol Cynllun Gweithredol HCC,
sy'n ymwneud yn benodol ag Ymgyrchoedd Ymgysylltu & Rhanddeiliaid ac
Ymgyrchoedd Porc o Gymru.

GWEITHREDU: Arweinydd Cynhyrchwyr a Phroseswyr

b. Rhagolwg Alldro Ariannol 2024-25 a Rhagolwg Cyllideb 2025-266

Cafodd yr uchod ei gyflwyno gan y Pennaeth Cyllid a Llywodraethiant Corfforaethol.
Roedd yr adroddiad a'r cyflwyniad yn rhoi crynodeb o'r alldro a ragwelir ar gyfer 2024-
25 a'r rhagolwg cyllideb arfaethedig ar gyfer 2025-26 er mwyn eu cymeradwyo.

Cyfanswm yr incwm a ragwelir oedd £4.47m, yn deillio'n bennaf o gasglu incwm ardoll
craidd. Cyfanswm y gwariant a ragwelir oedd £4.47m, gan gynnwys costau
gweithredu, darparu rhaglenni a threuliau staff. Rhagwelwyd y gellid adennill costau,
yn amodol ar addasiadau yn seiliedig ar ffigurau incwm a gwariant wedi'u diweddaru.

Amlygwyd rhagdybiaethau allweddol sy'n sail i'r hyn a ragwelir.

O ran Rhagolygon Cyllideb 2025-2026, cafodd gwybodaeth fanwl amy Gyllideb ddrafft
ar gyfer 2025-2026, tybiaethau allweddol, crynodeb o’r Incwm a Gwario, Sensitifedd
Dadansoddi a Rheoli Risg eu cyflwyno i'r Bwrdd yn y papur.

Bydd y drafft terfynol yn cael ei gyflwyno yng nghyfarfod y Bwrdd ym mis Mawrth.

c. Cynllun Gweithredol Drafft 2025 — 26

Darparwyd y papur er gwybodaeth i gefnogi'r gyllideb ddrafft. Bydd y drafft terfynol,
gan gynnwys Dangosyddion Perfformiad Allweddol, yn cael ei gyflwyno i'r Bwrdd i'w

gymeradwyo ym mis Mawrth 2025. 6

11.

13.

14.

d. Dyddiadau Drafft Cyfarfodydd/ Pwyllgorau Bwrdd a Rhaglen y Bwrdd, 2025-26

Cyflwynwyd y rhaglen ddrafft i'w hystyried.

Gofynnodd y Cadeirydd am newid dyddiad cyfarfod Mawrth 2025 i 13 Mawrth.
Cytunwyd.

Gofynnwyd am ystyriaeth i'r posibilrwydd o symud y dyddiad a drefnwyd ar gyfer
Cynhadledd HCC a chyfarfod Bwrdd mis Tachwedd gan ei fod yn gwrthdaro a
digwyddiad allweddol arall i'r diwydiant.

Bydd rhaglen ddiwygiedig yn cael ei chyflwyno yng nghyfarfod Diweddaru'r Bwrdd ym
mis Chwefror.

Gweithredu: Pennaeth Cyllid a Llywodraethiant Corfforaethol

Adolygu a Chymeradwyo Dogfennau Allweddol

Polisi Aflonyddu Rhywiol

Cyflwynwyd yr uchod gany Prif Weithredwr Dros Dro. Roedd drafft cyntaf y polisi wedi’i
ystyried yng nghyfarfod y Bwrdd ym mis Hydref 2024. Roedd y sylwadau a'r
arsylwadau a ddarparwyd wedi'u cynnwys yn y fersiwn ddiwygiedig i'w cymeradwyo.
Bydd canllawiau i ymchwilwyr yn cael eu datblygu ac yn cael eu defnyddio i gynorthwyo
hyfforddiant i bob rheolwr.

Cymeradwyodd y Bwrdd y polisi diwygiedig.
Gweithredu: Pennaeth Cyllid a Llywodraethiant Corfforaethol

Unrhyw fater arall

Ymdriniwyd &'r diweddariad am recriwtio Prif Weithredwr yn Eitem 6 uchod.

Roedd y dyddiad diwygiedig ar gyfer Cyfarfod y Bwrdd ym mis Mawrth 2025 wedi cael
ei drafod yn Eitemau 12 uchod.

Dyddiadau cyfarfodydd i ddod

Diweddaru Bwrdd HCC drwy Teams — Dydd lau 6 Chwefror 2025 am 9.30am.
Cyfarfod o'r Bwrdd — Dydd lau 13 Mawrth 2025 am 10:00am.

Sesiwn Caeedig o Fwrdd HCC

Dilynodd cyfarfod ar wahéan a chyfrinachol o'r Bwrdd.

Llofnodwyd.........ccccviiiiiiiiiiiinns



